
Is muide an chéad 
ghlúin eile! Tuismitheoirí na Gaeltachta 

M
ás ag tógáil do chlann le Gaeilge atá tú, 
tuigfidh tú na dúshláin a bhaineann leis. Is 

mionlach muid, fiú sa nGaeltacht. Fiú mura 
tuisrnitheoir tú nó má tá do chlann tógtha agat, 
tuigfidh tú go bhfuil géarchéim teanga sa nGaeltacht 
faoi láthair. Ní maith linn an méid seo a admháil ach 
tá an fhírinne searbh agus caithfear dul i ngleic leis 
an bhfadhb. 

Ach ru1 an cath caillte fós agus is léiriú í an fhorbairt 
atá tagtha agus an bláthú atá faoin eagraíocht 
Tuisrnitheoirí na Gaeltachta ó bunaíodh í sa mbliain 
2011 gur mór le muintir Chonamara an cás agus nach 
bhfuil siad sásta géilleadh go fóill! 

Tá muid ag eagrú ócáidí sóisialta do theaghlaigh ón 
uair a cuireadh tús linn chun 'tearmann teanga' a 
chur ar fáil do ghasúir agus le 'gréasán' a chruthú do 
thuismitheoirí- áit ina bhfuil na gasúir in ann aithne 
a chur ar a chéile agus dul i mbun spraoi ina dteanga 
dhúchais agus áit ina bhfuil tuisrnitheoirí in ann 
aithne níos fearr a chur ar a chéile agus tacaíocht a 
thabhairt dá chéile. 

Tá an múnla seo aitheanta ag lucht pleanála teanga 
go hidirnáisiúnta mar áis thábhachtach sa sealbhú 
agus sa saibhriú teanga agus le dea-nósmhaireacht 
teanga a chothú. Cuirfidh na gasúir aithne ar a chéile 
trí mheán na Gaeilge, tabharfaidh siad leo an teanga 
ar bhealach nádúrtha agus leanfaidh siad orthu ag 
Gaeilgeoireacht leis na gasúir eile ar feadh a saol (le 
cúnamh Dé!). 

An rud is iontaí faoi ná gur i ngan fhios a tharlaíonn 
sé seo uilig do na gasúir! Ní bhíonn duine ar bith ag 
fógairt orthu faoin teanga agus próiseas nádúrtha, 
dearfach a bhíonn i gceist. Cothaíonn sé muinín 
iontu sa teanga agus muinín iontu féin mar 
chainteoirí dúchais. 

Tá forbairt mhór tagtha ar an eagraíocht le bliain nó 
mar sin. D'éirigh thar cionn leis an gcampa 
samhraidh do dhéagóirí a eagraíodh i mí Iúil 2013 i 
gcomhar le hAcadamh na hüllscolaíochta Gaeilge 
agus le maoiniú ó Roinn na Gaeltachta. Go deimhin 
tá súil againn campa eile a eagrú i mbliana. 

Tugadh deis do gasúir na Gaeltachta 'Litir chuig 
Santaí' a scríobh i nGaeilge le linn tréimhse na 

--------

Nollag 2013 agus m'anam go bhfuair siad freagra 
breá Gaelach ón bhFear Mór freisin! D' fhreastail ós 
cionn 120 gasúr agus a gcuid tuismitheoirí ar ócáid a 
eagraíodh ag Oireachtas na Gaeilge i Mí na Samhna 
2013. Chuireamar aithne ar theaghlaigh Ghaeltachta 
eile agus tá súil againn ócáid den chineál céanna a 
eagrú ag an Oireachtas arís i mbliana. 

Tá suíomh idirlín á fhorbairt againn faoi láthair agus 
beidh togra pleanála teanga ag teacht chun críche sna 
seachtainí amach romhainn. Beidh bileoga eolais faoi 
réimsí áirithe den phleanáil teanga á bhfoilsiú mar 
chuid de seo. Reáchtáladh ceardlanna pleanála 
teanga leis an gcoiste agus le grúpa tuismitheoirí mar 
chuid den phróiseas seo freisin. 

D' éirigh leis an eagraíocht áit ·a bhaint amach ar an 
ngearrliosta do Ghradaim an Mhéara 2013 sa Rannóg 
Ealaíon agus Cultúir. Éacht faoi leith a bhí anseo 
d' eagraíocht iomlán deonach. Tá muid páirteach 
freisin sa bpróiseas pleanála teanga atá curtha ar bun 
i gCois Fharraige. 

Thug muid cuairt ar na háiteanna seo a leanas: An 
Cheathrú Rua, Indreabhán, Leitir Mealláin, Ros Muc, 
Camus, Cinn Mhara, Carna, An Droim agus An 
Tulach. Tá teaghlaigh ó na háiteanna seo uilig 
cláraithe leis an eagraíocht: Na Forbacha, An Spidéal, 
Indreabhán agus ceantar Chois Fharraige, Na Minna, 
Ros a Mlu1, Cladhnach, Casla, An Cheathrú Rua, 
Cinn Mhara, Muicineach, Gleann Trasna, Gleann 
Chatha, Camas, Ros Muc, Tuairín, Béal an Daingin, 
Leitir Móir, An Droim, Leitir Mealláin, Foirnis, Trá 
Bhán agus ceantar na nüileán, Carna, Cill Chiaráin 
agus Iorras Aithneach, Cnoc na Cathrach, Maigh 
Cuilinn agus Cill Rónáin. 

Tá go leor beartaithe don bhliain amach romhainn, 
déan teagmháil linn má theastaíonn uait féin agus do 
chlann páirt a ghlacadh sa spraoi. Is féidir teacht 
orainn ar an bhfón póca ag 087 3382885 nó ag 
tuismitheoirinagaeltachta@gmail.com Táimid ar 
facebook faoi: Tuismitheoirí na Gaeltachta -
Conamara agus ar Twitter ag @tuisrnitheoiri Tá 
suíomh nua idirlín a fhorbairt againn freisin a bheidh 
ar fáil go gairid www.tuismitheoiri.ie 

